
Informasaun ba traballadór eskema 
Mobilidade Traballu Pasífiku Austrália nia 
reintegrasaun  
 

Governu Austrália interesadu ba traballadór eskema Mobilidade Traballu Pasífiku Austrália nian 
(PALM, sigla lia-inglés) nia bem-estar no rahun-di'ak bainhira sira iha Austrália. Ami hakarak katak 
traballadór sira sente seguru, hetan apoiu no trata ho justu. 

Ami komprende katak dala ruma traballadór bele para ninia serbisu tuir eskema PALM tanba 

situasaun ne'ebé nia la bele kontrola. Bainhira ita para ita-nia empregu iha eskema PALM no hili 

atu hela iha Austrália lahó empregu ne'ebé aprova husi eskema PALM, ida-ne'e hanaran 

dezasosiasaun.   

 

Ami komprende katak traballadór balu husik sira-nia serbisu tanba situasaun ne’ebé sira la iha 

kbiit atu evita. Nune’e, ami hakarak fó oportunidade justu ba traballadór ne'ebé hetan 

aprovasaun atu tama fali ba eskema PALM. Prosesu ida-ne'e hanaran reintegrasaun. 

 

Apoiu no protesaun tuir eskema PALM  

Eskema PALM oferese protesaun no apoiu importante ba traballadór sira, inklui: 

• direitu iha serbisu-fatin hanesan ho traballadór australianu sira, inklui saláriu no 

kondisaun sira 

• kuidadu pastorál no apoiu ba bem-estar, inklui asesu ba akomodasaun seguru 

• dalan klaru atu hetan ajuda no hato'o preokupasaun ruma se problema ruma mosu iha 

serbisu-fatin. 

 

Apoiu se ita para ona serbisu 

Department Employment and Workplace Relations (DEWR) iha ekipa ne’ebé iha knaar atu ajuda 

traballadór sira ne'ebé para ona serbisu iha eskema PALM (dezasosiasaun). Ekipa ida-ne'e: 

• haree ba pedidu husi traballadór sira ne'ebé hakarak tama fali ba serbisu iha eskema PALM 

• ko'alia ho traballadór hodi komprende sira-nia situasaun 

• buka tuir rezultadu hanesan hetan empregadór foun no fornese informasaun kona-ba apoiu 

ne'ebé disponivel atu fila ba traballadór rasik nia rain. 

 

Departamentu haree pedidu ida-idak bazeia ba traballadór nia situasaun rasik. La'ós pedidu hotu-

hotu mak hetan aprovasaun. 

 

Bainhira traballadór ida bele tama fali ba serbisu iha eskema PALM 

Ita bele hetan konsiderasaun ba reintegrasaun se ita: 

• la serbisu ona ba ita-nia empregadór eskema PALM orijinál no husu ona atu tama fali ba 

eskema PALM 

• iha Austrália ho vistu subklase 403 ne'ebé válidu, ho validade fulan 6 liu 

• iha razaun atu husik serbisu ne'ebé departamentu avalia hanesan válidu 

• la iha asuntu kriminál atuál ruma iha tribunál. 

 

Bainhira ami la bele fó aprovasaun ba reintegrasaun 

Apoiu atu tama fali ba serbisu iha eskema PALM mak ba traballadór sira ho vistu ne’ebé válidu 

hela, ne'ebé iha Austrália, no para serbisu tanba situasaun ne’ebé sira la bele kontrola. 

 

Se traballadór ida husik ninia empregadór ida-ne'ebé hakarak oferese serbisu loloos nian, 

departamentu sei labele apoia traballadór ne’e nia reintegrasaun fali iha eskema PALM. 

 

Saida maka akontese se traballadór ida hetan aprovasaun 

Se ita hetan aprovasaun liuhusi DEWR nia avaliasaun, DEWR sei tenta ajuda koloka ita ba 

empregadór eskema PALM foun ida. Ida-ne'e depende se iha serbisu apropriadu ne'ebé disponivel 

ka lae. 

 

Favór ida nota katak: 

• dala ruma presiza hein kleur uitoan ba ita-nia pedidu atu hetan rezultadu ida 

• ami la garante reintegrasaun  

• dala ruma oportunidade ba empregu mak limitadu 

• karik ita sei presiza muda, ka serbisu iha indústria seluk. 

 

Hetan ajuda no konsellu 

Se ita sai ona (dezasosiasaun) husi eskema PALM, di’ak liu atu kontakta eskema PALM nia liña 

telefone ba servisus apoiu nian hodi ko'alia kona-ba ita-nia opsaun sira. 

 

• Telefone: (1800 51 51 31) 

• Email: (palm@dewr.gov.au).   

 

Ita mós bele fahe informasaun kontaktu ne'e ho organizasaun komunitária ka empregadór sira-

ne'ebé apoia ita. 

